
HELM3640  ჯანმრთელობის დაცვის საინფორმაციო სისტემების საფუძვლები

ვარიანტი 2

შეფასების სისტემა:  ფინალური გამოცდის შეფასების მაქსიმალური ჯამური ქულა - 40
· ღია კითხვები – 8 კითხვა,  თითოეული 1.5 ქულა, სულ მაქსიმუმ 12 ქულა.

· დახურული ტიპის ტესტები – 10 კითხვა, თითოეული 0.5 ქულა, სულ მაქსიმუმ 5 ქულა
· განმარტებები - 6 კითხვა, თითოეული 1 ქულა, სულ მაქსიმუმ 6 ქულა
· ქეისების განხილვა - 2 ქეისი, თითოეული 5 ქულა, სულ მაქსიმუმ 10 ქულა
· ჭეშმარიტი/მცდარი – 8 კითხვა, თითოეული 0.25 ქულა, სულ მაქსიმუმ 2 ქულა
· ესსე/თემა - 5 ქულა

ვარიანტი II

ღია კითხვები -  12 ქულა

1. რა არის ჯანდაცვის საინფორმაციო სისტემის ძირითადი ფუნქციები?
2. რა ტიპის სამედიცინო სტატისტიკური კლასიფიკატორები არსებობს? მოიყვანეთ მაგალითები.

3. რა პროცესის შედეგად ხდება მონაცემთა (data) გარდაქმნა ინფორმაციად (information)? 

4. როგორ გამოითვლება დაავადებიანობის  მაჩვენებელი (prevalence rate)?

5. აღწერეთ რომელი ორგანიზაციული სტრუქტურები იქნება საუნივერსიტეტო კლინიკის გამართული ფუნქციონირებისთვის აუცილებელი

6. მოიყვანეთ მაგალითი იმისა, თუ რაში შეიძლება გამოიხატებოდეს ვენდორის ჩართულობა კლინიკური საინფორმაციო სისტემის სტრატეგიული დაგეგმვისა და მართვის დროს

7. დაასახელეთ ჯანდაცვის ინფორმაციის მიმოცვლის ტენდენციების 2 მაგალითი
8. ჩამოთვალეთ ინფორმაციის დამუშავების ფაზები (information processing)

დახურული ტიპის ტესტები – 5 ქულა

9. შემოხაზეთ ინფორმაციის სტანდარტიზაციის უპირატესობები:

a. ერთიანი ტერმინოლოგია

b. სამედიცინო დოკუმენტაციის ხარისხის გაუმჯობესება

c. სტატისტიკური მონაცემების სიზუსტის გაუმჯობესება

d. შედარებადობის შესაძლებლობა

e. ყველა ზემოთ ჩამოთვლილი
10. ავადმყოფობათა და ჯანმრთელობასთან დაკავშირებული პრობლემების საერთაშორისო სტატისტიკურ კლასიფიკატორში (ICD-10) კოდის მე-4 ნიშანი აზუსტებს ავადმყოფობის / მდგომარეობის:

a. ლოკალიზაციას

b. გართულებას

c. პერიოდს
d. ფორმას
e. ნებისმიერ დეტალიზაციას

11. ნეონატალური პერიოდი მოიცავს პერიოდს:
a. დაბადებიდან 7 სრული დღე

b. დაბადებიდან 28 სრული დღე

c. დაბადებიდან 1 წლამდე

d. ნაყოფის მუცლადყოფნის 22 სრული კვირიდან და დაბადებიდან 7 სრული დღე

12. პირველადი ჯანდაცვის კლასიფიკატორის ICPC-2-ის კონცეფციის თანახმად მიმართვის მიზეზი გამოხატავს:

a. ექიმის აზრს, რომელიც ეყრდნობა პაციენტის ჩივილებს

b. ექიმის აზრს, რომელიც ყალიბდება პაციენტის გასინჯვის შედეგად

c. პაციენტის საკუთარ ხედვას
13. რომელი კატეგორიების კლასიფიცირების საშუალებას იძლევა არადიაგნოსტიკური კლასიფიკატორები?

a. დიაგნოზი

b. სიმპტომი

c. დიაგნოსტიკური პროცედურა
d. მიმართვის მიზეზი

e. ფუნქციონირების და შესაძლებლობების შეზღუდვა

f. ავადობის და სიკვდილიანობის გარე მიზეზები

g. ფინანსური დანახარჯები

h. ქირურგიული ოპერაცია
14. სიღრმისეული ინტერვიუს ტიპებია
a. ზეპირი, წერილობითი, ელექტრონული
b. სტრუქტურირებული, არასტრუქტურირებული, ნახევრადსტრუქტურირებული
c. შეფასებითი, შედარებითი, კვლევითი
d. ფსიქოლოგიური, ანალიტიკური, განზოგადებადი
15. ERP სისტემის კომპონენტებში როგორც წესი მოიაზრება:

a. HRM

b. LIMS

c. CPOE

d. MPI

16. რომელი არ წარმოადგენს მონაცემების ვერიფიკაციისთვის აუცილებელი ინფორმაციის სწორი წყაროს კრიტერიუმს?
a. ავტორიზაცია
b. ოპერატიულობა
c. ვალიდურობა
d. საიმედოობა
17. რომელი დებულება არ არის სწორი LMIS-ისა და LIS-ის შესახებ?

a. ეს ორი სხვადასხვა დანიშნულების სისტემაა

b. ერთი და იგივე სისტემის სხვადასხვა სახელია

c. LMIS-ში „M” ნიშნავს მართვას (Management)
d. განსხვავება LIS-სა და LMIS-ს შორის მხოლოდ პირობითია
18. ტრანზაქციის 3 დონეში არ მოიაზრება?

a. შეძენილი
b. დადასტურებული
c. შიდა
d. გარე
19. EHR-ის სამომავლო განვითარების მიმართულება არ არის:
a. RFID
b. PHR
c. VPR
d. RIM
განმარტება/განსაზღვრა - 6 ქულა 
20. ჩამოაყალიბეთ „სტანდარტი“-ს საერთაშორისო განმარტება.

21. რა არის კლასიფიკატორი, ჩამოაყალიბეთ განმარტება.

22. ჩამოაყალიბეთ „ცოცხლადშობადობის“ საერთაშორისო განმარტება.

23. გაშიფრეთ და განმარტეთ GIGO
24. გაშიფრეთ და განმარტეთ ITIL
25. გაშიფრეთ და განმარტეთ CDSS
ქეისების განხილვა  – 10 ქულა

26. 60 წლის მამაკაცი ქუჩაში სიარულის დროს დავარდა და მიიღო თავის ქალას ძლიერი დაზიანება. კლასიფიკატორის რომელ კლასს გამოიყენებთ ამ სიტუაციის კოდირებისას? განიხილეთ შემდეგი შემთხვევები:


ა) თქვენ ხართ საავადმყოფოს ექიმი, რომელთანაც იქნა ჰოსპიტალიზებული ეს პაციენტი. რომელ სამედიცინო დოკუმენტაციაში მოგიწევთ ამ პაციენტის დაავადების კოდის გამოყენება? ICD-10–ს რომელ კლასს გამოიყენებთ და რატომ?


ბ) პაციენტი დაიღუპა. თქვენ სასწრაფო დახმარების ექიმი ხართ, რომელიც გამოძახებულია სიკვდილის ადგილზე. რომელ სამედიცინო დოკუმენტაციაში მოგიწევთ ამ პაციენტის დაავადების კოდის გამოყენება, ICD-10–ს რომელ კლასს გამოიყენებთ და რატომ?

27. წარმოიდგინეთ, რომ ხართ კარდიოლოგიური კლინიკების ქსელის CIO. ქსელის მისიაა (Mission) „მომსახურების ხარისხისა და პაციენტების რაოდენობის მიხედვით იყოს რეგიონში ლიდერი კლინიკა “. ჩამოწერეთ სულ მცირე თითო მაგალითი, თუ რა შეიძლება იყოს კლინიკისთვის:
· მოკლევადიანი მიზანი (short-term goal)
· გრძელვადიანი მიზანი (long-term goal)
· ამოცანა (objective)
· ტაქტიკა (tactic)
ჭეშმარიტია/მცდარია – 2 ქულა

28. პირველადი ჯანდაცვის კლასიფიკატორის ICPC-2-ის კოდები გამოიყენება ეროვნული დონეზე ავადობის მაჩვენებლების დათვლისთვის.

ა) ჭეშმარიტია          ბ) მცდარია
29.   მონაცემთა გამოყენება ჯანდაცვის ინფორმაციული სისტემის მნიშვნელოვანი ფუნქციაა.
ა) ჭეშმარიტია          ბ) მცდარი

30. Impact (გავლენის) ინდიკატორები ასახავს რა ცვლილებები განიცადა მოსახლეობის ცალკეული ჯგუფების ჯანრთელობის მდგომარეობამ.
ა) ჭეშმარიტია          ბ) მცდარია
31.  სიკვდილიანობის სტრუქტურა ფორმირდება სიკვდილის მხოლოდ უშუალო მიზეზის გამოყენებით:

ა) ჭეშმარიტია          ბ) მცდარია
32. HL7 საქართველოში წარმოადგენს კლინიკური მონაცემების მიმოცვლის ეროვნულ სტანდარტს
a. ჭეშმარიტება

b. მცდარი
33. ტექნოლოგიების განვითარებასთან ერთად მცირდება პროგრამული უზრუნველყოფის ფასი, ხოლო აპარატურის ფასი იზრდება 
a. ჭეშმარიტება

b. მცდარი

34. CDSS წარმოადგენს სისტემას, რომელიც სისტემაში არსებული მონაცემებისა და სპეციალიზებული ალგორითმების საფუძველზე იღებს გადაწყვეტილებას კლინიკური პერსონალის მაგივრად
a. ჭეშმარიტება

b. მცდარი

35. CDA2 წარმოადგენს HMIS იმ სისტემების მნიშვნელოვან კატეგორიას, რომელთა მთავარი მახასიათებელია მე-7 თაობის ჯანდაცვის სიტემებთან თავსებადობა:

a. ჭეშმარიტება

b. მცდარი

ესსე/თემა - 5 ქულა

36. „დაბადების“ რეგისტრის დანერგვა საქართველოში, მისი დადებითი მხარეები.
